ՀԻՄՆԱՎՈՐՈՒՄ 
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի ընդունման անհրաժեշտությունը.
Սույն որոշման ընդունման անհրաժեշտությունը պայմանավորված է Հայաստանի Հանրապետության էկոնոմիկայի նախարարության շենքային պայմանների բարելավման անհրաժեշտությունով։
Ընթացիկ իրավիճակը և խնդիրները. 
 ՀՀ էկոնոմիկայի նախարարության Ա և Բ մասնաշենքերի թվով 12 սանհանգույցներ անհրաժեշտ է հիմնանորոգել՝ պայմանավորված խողովակաշարերի վատթարագույն վիճակով, և բացի այդ, յուրաքանչյուր հարկաբաժնում մի սանհանգույցի առկայությունը անհարմարություններ է առաջացնում արական և իգական սեռի աշխատակիցների համար (արական և իգական սեռի աշխատակիցները սանհանգույցները օգտագործում են ըստ կենտ և զույգ հարկաբաժինների): Ներկայումս սանհանգույցներ, որոնք երկար տարիներ չեն վերանորոգվել, գտնվում են անմխիթար և անբարեկարգ վիճակում։ Սույն նպատակով ձեռք է բերվել նախագծերի պատրաստման, ծախսերի գնահատման ծառայություն, ըստ որի շինարարության ընդհանուր արժեքը կազմում է 31 664 20 ՀՀ դրամ /նախահաշիվը, դրական փորձաքննությունը և նախագիծը կցված են/: 

Կարգավորման նպատակը և բնույթը. 


Սույն Որոշման նախագծով առաջարկվում է Հազարամյակի Մարտահրավեր ծրագրի Ջրից Դեպի Շուկա բաղադրիչի իրականացման արդյունքում ՀՀ էկոնոմիկայի նախարարության 900000907478 գանձապետական մուտքային հաշվին առկա գումարից 31 664.2 հազ. դրամը ուղղել բյուջե՝ 1058. ծրագրի «31002. ՀՀ էկոնոմիկայի նախարարության շենքային պայմանների բարելավում» միջոցառմանը՝ սանհանգույցների հիմնանորոգումն ապահովելու նպատակով:
 
Ակնկալվող արդյունքը.
Սույն Որոշման նախագծի ընդունման արդյունքում հնարավորություն կստեղծվի ապահովել Հայաստանի Հանրապետության էկոնոմիկայի նախարարության աշխատակիցներին բարվոք աշխատանքային պայմաններով: 
Պետական բյուջեում ծախսերի և եկամուտների փոփոխությունը.

Նախագծի ընդունումը 2022 թվականի պետական բյուջեում կառաջացնի 31,664.2 հազ. դրամի չափով ծախսերի և եկամուտների փոփոխություն։ 
Նախագծի մշակման գործընթացում ներգրավված ինստիտուտները և անձինք.
 Սույն Որոշման նախագիծը մշակվել է Էկոնոմիկայի նախարարության կողմից: 


Կապը ռազմավարական փաստաթղթերի հետ.
 Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Պետական շինությունների հիմնանորոգում և աշխատանքային պայմանների բարելավում:
